
Yesuŋo edane rake, “Ŋine misuk qiseu paki oŋaŋine
qaeyake, ŋine Kaisale malipkaikei, so na yale waka 
malip-nanikei. Naŋane Maganane matko urum kotine
loutne pamaike, eya wane na mo eya ariwe paki ŋinane
numa ma sulukkale.”



“Yewaŋo mi pakirap yemo na don iwa yale mi 
ŋidanberap. Na ari ŋinane numa ŋine ma sulukewe
qoeki, ŋado zinge sariwe paki ŋibu iwenŋune ariwe, 
ŋine na gekale, yewaoka gekei.”



Na Yohane, na ŋinane kimaŋine, so Yesurop weneŋ
qeturage more, na ŋinerop wikile, so eŋane gege
togon wane numa ŋenzarek weneŋ togole

more, umat eya
tewekmaine. 



Na neu more, siya mane, eŋetne Patmos, eya bira
nangoi, onoka wane mida, na Kaisale wane don 
rawe suwa arike, so don wele Yesuŋo

didiwo ra wakonge, eya ra
edangole, eyawane.



Raki eyaka Asuŋo wetne maingeki, qeli kotino kawe, 
ŋei waom metmet mane metke, ŋei maneŋo eya wane 
kutno pese metke.



So na sip qalikap kinekine korop, weti qeli kotino, kepe
kutno, so qei kepe bano, so sip qalikap kinekine kiwet
koto, so yeye kinekine korop eya
wane kotino ge waremami, eŋe
detongole, paki eŋe boka orarakoi, 
“Ŋei waom metmetko metmaike, 
eŋe so lama medeune, eŋano oi 
bakom, so ewe 
kito kito, kibi
maep, so 
zonom, 
eyaŋo naso
baŋem papa 
togon banine
payake!” 



Eso na mat suwaine mane Kuneŋine, Mat Kobekine, 
Yerusalem musele, qeliwo Kaisale wano ŋine ketki
kakole. Eŋe kibimaepŋo kibi mamaine, ŋerep mane 
ŋaunerop maturaŋ osikei wane solaine kibi aumaike, 
kibi yalewa eya wane kop mamaine. 



Na ŋei waom metmetko ŋine don mane suwaineka
bokaki sariki, iwa yale detkole, “Kaisale wane mat mo
ukude ŋei eŋano wakonmaike! Eŋe baŋ ŋei eŋerop
weneŋ geyake, eso ŋei eŋe baŋ eŋine ŋei okanikei. 
Kaisale oŋom eŋerop weneŋ geyake, so eŋe baŋ
eŋane Kaisale
okaniyake.”



Aŋelo eŋe yaleka doku suwaine mane gege ma wakon
ma wakon, wane dokuine sikannangi kakole. 
Eŋe tigolop magolop okane wikin yale pake, 
Kaisale wane ŋei waom metmet so lama medeunane
ŋei waom metmet, deine eya ŋine saket sarike.



Mat suwaine yewao kepe deine me mesoŋo mi sirike
qeki qelaŋaniyake. I midakaka! Kaisale eŋine kibi
qelaŋanineŋo mat yewao qelaŋaniyake, ŋo lama 
medeuneŋo lamine okane, lawe payake.



Ŋo kinekine diinerop eyaŋo mat suwaine eya wane 
kotino mi wakesiyake, me ŋei mane tanik manik
gamuinerop okaniyake, me isi
don mage more, ŋei isione
geyake, yalineŋo mat 
yewao mi wakesiyake. 
I midakaka. Ŋeiwa
eŋetene lama 
medeunane, ekapko
qeke pamaike, edoka
weku mat suwaine
eya wane kotino
waket warekei.



“Eŋe eŋane deene dokune korop baŋ
ratokki ari wareyake, paki mo yewao
qeqe seuseu yemo mane mi baŋ
payake, so wet borik so aro me wikile
mane mi baŋ payake. Ŋo kinekine
sogine yemo, mo siuke, mida lele ari
wareyake.” 



Kine kine sowaine rop korop Kaisaleŋo kaki boriki esop
kayake, tanik manik eyaŋo mat suwaine eya wane 
kotino mane mi paki kaikei. Kaisale wane ŋei waom
metmet so lama medeunane yewaŋoka mat suwaine
siti eya wane kotino
payake, eso eŋine
qelit ŋeikoune, eŋe
bakomine kitokei.
Paki eŋine kaitine
baŋ ka gekei, so 
eŋine eŋetine
eŋane, meeno
baŋ qeki
payake.



Eso na ŋei seuseune, wawaine so ketkele ongole, eŋe
ŋei waom metmet eya lolikka okorakoi. Okorau ŋei
waom metmetko metke, oŋo ekap loutne rapokke. So 
ekap mane rapokke, eya mo, kine ra wakon ra wakon
wane ekap. Ŋei seuseune eŋe tanik
manik okane ma gekoi, eya mo ekapko
korop ki pake, eya ŋine ka more 
kineene tilekkoi.
Pakimo ŋei mane eŋe
eŋetine, gege togon
wane ekapo mi qeki
paki, eya zuwage more, 
eŋe sora gerep so 
seuseu erane gerep
namuŋino birakau kesiyake.



Asu so lama medeunane ŋanomine eto ramamik, 
“Sarinom!” Mane eŋe don iwa dere more yaleka rayake, 

“Sarinom!” Mane eŋe doku wane seuke more, iwa
sarikep. Sari more, neyakane kamaikeo, eŋe doku

lewine midaine, wet pesek wane neyake. 



Kaisale eŋe kepe baŋem ŋei ŋerep
korop eŋane simileine zok manerop
pakane, Gipole Wemedep wekuku, 

eya siluŋ qikka ebonge, . . . 



. . . eya wane ŋei ŋerep koropŋo eŋe
malip kaikeiwo, eŋe maine mi seuke

more siukkei, midaka, eŋe maine
gege togon maratka naso

baŋem ge wakei.



Roma 3:23 Ŋei korop borikine ma warekoi paki, Kaisale
wane ebu ebu kibi qelaŋanine yewa kakale rau paki, eri

abaran ari warekoi.

Roma 6:23 Borikinane lewine yemo seuseu makene, ŋo
Kaisale wane bakom lewine midaine eya wane wele yemo

gege togon maratka more, Kristo Yesu ŋenane Waom, 
eŋerop tako rakot ge arikene.

Hibru 9:27 Ŋene ŋeiŋoka atak weku seukkene, pakimo eya
wane ŋadino yemo Kaisaleŋo kineze ma wakoniyake.

Epeso 2:8,9 Yemo iwa yale, ŋine Kaisale wetne
pesekakatnane mali malip ŋinane raki paki, seuseuwo ŋine
ŋibu seseŋunge yemo ŋine ŋidom kine kine mane maine

makoi, eya wane ra more Midakaka, Kaisale eŋe eŋine wet 
maep so qom menaŋinane, yaup ŋibu seseŋunge.
Yewa mo urata mane bile makoi, eya wane lewine

Midakaka, yalinane mo ŋine solaŋine misuk mawakaikei.



Roma 10:9,10 Ge piŋoneŋo “Yesu eŋe Waom” raikene, so 
Kaisaleŋo eŋe seuseuwo ŋine ma wirikkaki wisikae wiyeke, 

eya wetŋoneŋo detluk kaikeneo, Kaisaleŋo ge baŋ
geuyake, Ŋene wetzeŋo eŋe detlukkaŋem paki, 

menaŋgene, Kaisale wano koboine biraŋoniyake, ŋene
pizeŋo mali malipzane kine ra qelaŋanŋem paki, 

menaŋgene.

Yohane 3:16,17 Kaisale eŋe kepe baŋem ŋei ŋerep korop
eŋane simileine zok manerop pakane, Gipole Wemedep

wekuku, eya siluŋ qikka ebonge, eya wane ŋei ŋerep
koropŋo eŋe malip kaikeiwo, eŋe maine mi seuke more 
siukkei, midaka, eŋe maine gege togon maratka naso
baŋem ge wakei. Kaisaleŋo gipole wano wanok urata
mayakane raki paki kepeo mi birakaki ketke, eŋe ŋei

borikino ŋine ebu more mainone eŋino takot oniyakane raki
paki birakaki ketke. 



1 Yohane 5:11-13 Ŋene tanik manik yaline eyaŋo sikan
ŋonmaike, yemo Kaisale wane don eyamo welekatne, 

Kaisale wisika gege, so gege togon ŋebonge, eya wane 
kine so welaine yemo Gipolano pamaike. Ŋei mane eŋe
Kaisale wane Gipolerop gemaike, eŋe wisika gegeine
pamaike, ŋo mane eŋe Kaisale Gipolerop mi gemaike, 

eŋano wisika gege eya mo mane mi pamaike. Na don iwa
qemaile, yemo ŋine ŋei ŋerep korop Kaisale Gipolane
eŋetine dere malipka gemami, ŋine maine desikei, ŋene

Gege Togon mo makone, yale desikei.

